___ - СОНЛИ МОЛИЯВИЙ ИЖАРА (ЛИЗИНГ)  ШАРТНОМАСИ
Тошкент ш.                                                       

                                              __ ______ 20___ йил

АТБ “Туронбанк” (кейинги ўринларда «Банк» деб юритилади) номидан, Бош банк томонидан 20__ йил 
__ _______ берилган ___-сонли ишончнома асосида фаолият юритувчи Банкнинг __________ филиали бошқарувчиси ________________ бир тарафдан,  «___________________» Маъсулияти чекланган жамияти, қуйида “Ижарага олувчи” деб юритилади, Устав асосида ҳаракат қилувчи рахбар ____________________, (Паспорт маълумотлари: __________ ___________________________________) иккинчи томондан,  қуйида, биргаликда “Томонлар” деб номланади, мазкур шартномани қуйидагилар ҳақида туздилар: 

1. Шартнома предмети
1.1 “Банк” “Ижарага олувчи”га мазкур Шартномада белгиланган муддат ва шартлар ҳамда тўловлилик асосида, молиявий ижара объектини вақтинчалик эгалик қилиши ва фойдаланиши учун ижарага бериш мажбуриятини, “Ижарага олувчи” эса, мазкур Шартномага биноан, Ижара ҳақи тўловларини ва бошқа харажатларни (юридик, божхона, суғурта ва нотариал ҳаракатлар билан боғлиқ харажатларни, шунингдек, ижара объектини турли органларда (Давлат техник назорати, Давлат йўл ҳаракати хатарсизлиги хизматида) рўйхатдан ўтказиш билан боғлиқ харажатларни, йўл фондига ажратмалар (чегирмалар), солиқлар ва молиявий ижара объектини сотиб олиш ва расмийлаштириш билан боғлиқ бошқа тўловларни) тўлаб бориш мажбуриятини ўз зиммасига олади.
2. Молиявий ижара объекти ва унинг тавсифи.
2.1 Молиявий ижара объекти бўлиб, “Ижарага олувчи” билан келишилган қуйидаги мол-мулклар ҳисобланади:
· ___________________________________________________________________________________________________________________________________________________________________________________.

2.2 Молиявий ижара объекти “Банк”ка куйдаги хужжатларга асосан мулк ҳуқуқи берилган:  

· ___________________________________________________________________________________________________________________________________________________________________________________
2.3. Молиявий ижара объектидан қуйидаги мақсадларда фойдаланилади: Жамият уз эхтиёжлари учун фойдаланиш максадида.
2.4. Молиявий ижара объектини танлаш “Ижарага берувчи” томонидан амалга оширилган. 
3 Шартнома муддати, нархи ва молиявий ижара муддати. Молиявий ижара объектини давлат рўйхатидан ўтказиш.
3.1   Мазкур шартноманинг умумий суммаси _________,00 сумни ташкил этади, аммо ___________,00 сум олдинидан туловни амалга оширади.
3.2  “Банк” молиявий ижара объектини “Ижарага олувчи”га молиявий ижара шартномаси имзоланган кундан бошлаб ___ (________) ой муддатга яъни ______________ йилдан ____________ йилгача вақтинча эгалик қилиш ва фойдаланиш учун беради. Молиявий ижара муддати молиявий ижара объектини топшириш-қабул қилиб олиш далолатномаси имзоланган санадан кучга киради ва томонлар ўз мажбуриятларини бажариб бўлгунга қадар амалда бўлади.
3.3   Агарда, молиявий ижара шартномаси муддатининг бошланишидан тугагунига қадар молиявий ижара объектининг нархи ўзгарган ҳолатда, томонлар ижара тўловлари суммасига тегишли ўзгартириш ва қўшимчалар киритиш тўғрисида келишиб оладилар.
4. Молиявий ижара объектининг топширилиши.
4.1   Ижарага олувчи молиявий ижара объекти сотувчисини мустақил равишда ўзи танлаган ҳолда, молиявий ижара объектининг нархи, сифати ва бутлиги масаласи бўйича “Банк”ка қандай бўлмасин талаб ва эътироз билдиришга ҳуқуқига эга эмас.
4.2. Молиявий ижара объектининг Ижарага олувчига ўтказилиши (топширилиши) мазкур Шартноманинг ажралмас қисми бўлган қабул қилиш-топшириш далолатномаси асосида амалга оширилади. Бу далолатнома “Банк” ва ижарага олувчи вакиллари томонларидан, Ижарага олувчи мазкур Шартноманинг 11.2. моддасида белгиланган мажбуриятларини бажарган ҳолда, имзоланади.
4.3. Қабул қилиш-топшириш далолатномаси имзолангандан сўнг, молиявий ижара объекти билан боғлиқ барча  хатарлар Ижарага олувчига ўтади.

4.4. Молиявий ижара объектини қабул қилиш-топшириш процедураси (жараёни) билан боғлиқ барча харажатлар тўлови Ижарага олувчи томонидан амалга оширилади ва бу тўловлар учун Ижарага олувчи маъсулдир.
5. Молиявий ижара объектига эгалик қилиш ҳуқуқи.
5.1. Мазкур шартноманинг амал қилиш муддати давомида ва “Ижарага олувчи” томонидан ўзининг шартномавий мажбуриятлари тўлиқ бажарилгунга қадар Молиявий ижара объектига нисбатан эгалик қилиш ҳуқуқи “Банк”да сақланиб қолади. Шартноманинг амал қилиш муддати давомида “Ижарага олувчи” Молиявий ижара объектидан мазкур шартнома асосида фойдаланади. “Банк” Молиявий ижара объектининг эгаси сифатида, уни ўз иҳтиёрича тасарруф этиш ҳуқуқига эга.
5.2. Мазкур Молиявий ижара шартномасининг муддати тугагандан сўнг, “Ижарага олувчи” томонидан барча шартномавий мажбуриятлари тўлиқ бажарилиб, молиявий ижара бўйича барча тўловлар тўлалигича амалга оширилгандан сўнггина, Молиявий ижара объектига нисбатан эгалик ҳуқуқи “Ижарага олувчи”га икки томонлама имзоланган қабул қилиш-топшириш далолатномаси асосида ўтади ва белгиланган тартибда тегишли идораларда қайта рўйхатдан ўтказилади.
5.3. Қабул қилиш-топшириш далолатномаси имзоланган санадан бошлаб, “Ижарага олувчи” Молиявий ижара объектининг бутунлиги, сақланиши бўйича масъулиятни ҳамда “Банк” эгалик ҳуқуқини учинчи шахслар давосидан ўз ҳисобидан ҳимоя қилиш мажбуриятини, Молиявий ижара объектининг йўқолиши ёки ишдан чиқишини бартараф этиш мақсадида зарур чоралар кўришни ўз зиммасига олади.
5.4. “Ижарага олувчи” томонидан молиявий ижара тўловларининг тўланмаган суммаси (қолдиқ сумма ва ижара бўйича устама фоизлар) бўйича тўловлар муддатдан аввал амалга оширилганда, мазкур Шартномада келишилган тартибда (лекин __________ сўнг), Молиявий ижара объектига нисбатан эгалик ҳуқуқи “Ижарага олувчи”га ўтади.
6. Молиявий ижара объектининг турган  жойи ва ундан фойдаланиш шартлари.
6.1. Мазкур Шартнома амалда бўлишининг бутун муддати давомида Молиявий ижара объектининг турган жойи: Узбекистон Республикаси. (_____________________________) ўзгарганда, бу ҳақда “Ижарага олувчи” “Банк”ни ёзма равишда хабардор қилиши шарт. Агарда ушбу мажбуриятнинг бажарилиши таъминланмаганда, “Ижарага олувчи” “Банк”ка ёки унинг вакилига Молиявий ижара объектининг турган жойини аниқлаш жараёнида сарфланган барча харажатларни “Ҳаражатларни қоплаш ҳақида”ги талабнома олингандан сўнг ўн кун (___ календар кун) давомида қоплаши шарт.
6.2. “Ижарага олувчи” Молиявий ижара объектидан фойдаланиш билан боғлиқ рўйхатдан ўтказиш, лицензия олиш бўйича ва бошқа барча тегишли талабларни ўз ҳисобидан бажариш, давлат ва бошқа ваколатли маъмурий органларнинг тартибга солувчи қоидалари ва йўриқномаларига, шунингдек Молиявий ижара муддати давомида амалдаги ҳамда Молиявий ижара объектини сақлаш, ундан фойдаланиш, унга қараб туриш ва уни қайтариб беришга оид маҳаллий ҳокимият органларининг меъёрий ҳужжатлари, қоидалари ва қарорларига бўйсиниш мажбуриятини ўз зиммасига олади. 
       6.3. “Ижарага олувчи” қуйидаги мажбуриятларни ўз зиммасига олади:

- Молиявий ижара объектидан фақат белгиланган мақсадларда фойдаланиш;

- Ўзбекистон Республикаси қонунчилигида ўрнатилган эксплуатация бўйича бошқа зарурий талабларига риоя қилиш;
- Молиявий ижара объектини ишга яроқли ҳолда сақлаш;

- Молиявий ижара объекти ҳолатини мунтазам равишда текшириб туриш;

“Банк” Молиявий ижара объектини ўз кучи ва ўз ҳисобидан таъмирлаш ҳуқуқига эга, “Ижарага олувчи” эса унинг таъмирлаш билан боғлиқ харажатларни қоплаш мажбуриятини ўз зиммасига олади.
6.4. “Ижарага олувчи” Молиявий ижара объектини ишга яроқли ҳолатда сақлаши, ўз ҳисобидан капитал ва жорий таъмирлаш ишларини амалга ошириш, шунингдек Молиявий ижара объектини яроқли ҳолатда сақлаш билан боғлиқ харажатларни ўз  ҳисобидан бартараф этиш зарур.
6.5. “Ижарага олувчи” молиявий ижара объектини жойлаштириш, сақлаш, унга қараб туриш ва ундан фойдаланиш жараёнларида инсонга ёки бир гуруҳ шахсларга ҳар қандай зарар ёки шикаст етказилганлиги бўйича “Банк”ка билдирилган барча талаб ва эътирозларга жавоб беради.
7. Молиявий ижара объектидаги ўзгаришлар.
7.1. “Ижарага олувчи” Молиявий ижара объектига бирон-бир ўзгартириш киритиш ҳуқуқига эга эмас.
7.2. Алоҳида ҳолларда ва фақат “Банк”нинг ишлаб чиқарувчи корхона йўриқномасига биноан ёзма тарзда берилган розилиги билан “Ижарага олувчи” Молиявий ижара объектига тузатиш ёки ўзгартириш киритиш ҳуқуқига эга.

7.3. Мазкур Шартнома Шартноманинг 19.3 бандида назарда тутилган асосларга кўра, муддатидан аввал бекор қилинганда ва Молиявий ижара объекти “Банк”ка қайтариб берилганда, “Ижарага олувчи”нинг қарздорлиги Банк розилиги билан Молиявий ижара объектига киритилган ажратиб бўлмайдиган тузатишлар ва ўзгартиришлар суммасига камайтирилади. Бунда тузатишлар ва ўзгартиришлар амортизацияси ва инфляция кўрсаткичлари шунингдек, уларнинг фойдаланишда берилган фойдалилиги ҳисобга олинади.
8. Маълумот бериш, инспекция (назорат) қилиш.
8.1. “Ижарага олувчи” “Банк”нинг талабига кўра, молиявий ижара муддати давомида ўзининг молиявий, мулкий, хўжалик ва ҳуқуқий ҳолатига оид, шунингдек мазкур Шартнома Объекти билан боғлиқ учинчи шахслар билан бўлган ўзининг ўзаро муносабатлари ҳақида маълумот ва/ёки ҳужжатлар нусҳасини тақдим этиши шарт. “Ижарага олувчи” ҳар вақт “Банк”нинг талабига биноан ўзининг иқтисодий ҳолати, ижара бўйича келгусидаги истиқболли тўловлари ҳақида маълумотлар, шунингдек Молиявий ижара объектига эгалик қилиш ва ундан фойдаланиш билан боғлиқ бевосита ва билвосита маълумотларни тақдим этишга мажбур. “Ижарага олувчи” “Банк”ка талаб этилган маълумотни, бу ҳақдаги сўровномани олган пайтдан бошлаб, 5 календар кун давомида тақдим этиши шарт.
8.2. «Банк» ўзи белгилаган муайян шакл бўйича «Ижарага олувчи» корхонасида ўрнатилган иш вақти давомида Молиявий ижара объектидан қандай фойдаланилаётганини текширишга ҳуқуқли. Текшириш доирасида «Ижарага олувчи» унинг томонидан мазкур Шартнома шартлари ва мажбуриятларини бажарилишини назорат қилиш ва баҳолаш мақсадида, «Банк» томонидан талаб қилинган зарур бўлган ҳар қандай ҳаққоний бухгалтерлик, молиявий маълумотларни ва бошқа ҳужжатлар ёки ҳисоботларни тақдим этиши шарт.

8.3 «Ижарага олувчи» «Банк» ходимларига мақсадли текшириш ва Молиявий ижара объекти ҳолатини баҳолаш учун хизмат, ишлаб чиқариш ва бошқа хоналарга киришга рухсат бериши керак.

8.4 «Ижарага олувчи», ўз ташаббусига кўра, мазкур Шартнома бўйича ўз мажбуриятларини бажарилишига сезиларли таъсир кўрсатувчи ёки хатар туғдирувчи барча  вазиятлар тўғрисида кечиктирмасдан, ўз вақтида “Банк”ка маълумот бериши лозим.

8.5 Мазкур Шартноманинг амал қилиши давомида «Ижарага олувчи» «Банк» билан олдиндан келишмасдан, мазкур Шартнома бўйича Молиявий ижара тўловларини ўз вақтида ва тўлалигича амалга оширилишига салбий таъсир кўрсатиши мумкин бўлган, ўзининг молиявий ва мулкий ҳолатига тегишли ҳар қандай ҳуқуқий ёки иқтисодий характердаги ўзгартиришлар киритмаслиги лозим.
8.6 «Банк» «Ижарага олувчи» молиявий ҳолатини, Молиявий ижара объекти турган жойи ва ҳолатини ва «Ижарага олувчи» томонидан ўз мажбуриятларини Шартнома муддати давомида бажарилишини текшириш ҳуқуқига эга.

8.7 «Банк» «Ижарага олувчи»нинг ҳужжатларини ёки Молиявий ижара объектини текшириш нияти борлиги ҳақида «Ижарага олувчи»ни текширишдан икки календар кун аввал хабардор қилиши лозим.

9 Мазкур Шартнома бўйича ҳуқуқ ва мажбуриятларнинг учинчи шахсларга ўтиши.
9.1 Мазкур Шартномага кўра,  «Банк» ҳуқуқлари тўлалигича ёки қисман учинчи шахсларга ўтиши мумкин. Қайд этилган вазиятда, «Банк» «Ижарага олувчи»ни содир бўлган ҳуқуқдан воз кечиш ҳақида кечиктирмасдан хабардор қилиши шарт.
9.2 «Ижарага олувчи» қуйидагиларни амалга оширишга ҳуқуқли эмас:

- Молиявий ижара объектини сотиш, бу билан тенглаштирилган Молиявий ижара объектини бегоналаштиришга йўналтирилган бошқа ҳаракатларни амалга ошириш;
-    Молиявий ижара объектини хўжалик жамоалари ва ширкатлар устав капиталига улуш сифатида киритиш;

- Молиявий ижара объектини оддий ўртоқчилик (ҳамкорликда амалга оширилаётган фаолият) иштирокчисининг улуши сифатида киритиш;
-  Молиявий ижара объектини гаровга қўйиш.
9.3.   «Ижарага олувчи» «Банк»нинг ёзма равишда берилган розилигини олмасдан туриб, Молиявий ижара объектини субмолиявий ижарага беришга ҳуқуқли эмас. Субмолиявий ижара шартномасининг ҳеч қайси ҳолати мазкур Шартнома бўйича «Банк» ҳуқуқ ва манфаатларини чекламаслиги лозим.
9.4.   «Ижарага олувчи» мазкур шартнома бўйича ўз ҳуқуқ ва мажбуриятларини ёки ундан келиб чиқадиган манфаатларини «Банк»нинг ёзма равишда берилган розилигисиз учинчи шахсларга ўтказишга хуқуқли эмас.
10 Молиявий ижара объектининг тасодифий нобуд бўлиши, уни йўқотишнинг ёки ишдан чиқиши (бузилиши, шикаст етказилиши)нинг оқибатлари.
10.1  Молиявий ижара объектининг тасодифий нобуд бўлиши ёки ишдан чиқиш (бузилиши, шикаст етказилиши) хатари «Ижарага олувчи»га Молиявий ижара объектини қабул қилиш-топшириш далолатномасини имзолаш пайтидан бошлаб ўтади.
10.2 Молиявий ижара объекти ишдан чиққанда (бузилса, шикаст етказилса), «Ижарага олувчи» дарҳол ўз ҳисобидан уни қайта тиклаб, ишга яроқли ҳолатда сақлаши шарт. Қайд этилган ҳолда мазкур Шартнома ўзгартирилмайди, «Ижарага олувчи» эса мазкур Шартномада белгиланган муддат ва тартибда Молиявий ижара тўловларини амалга оширишни давом этади. 

10.3 Молиявий ижара объектининг нобуд бўлиши, ишдан чиқиши, ўғирланиши, йўқотилиши ёки ишга яроқсиз бўлиб қолиши, ёки «Ижарага олувчи» жавоб бермайдиган вазият сабабли Молиявий ижара объекти фойдаланиб бўлмайдиган ҳолга келган ҳолларда, «Ижарага олувчи» дарҳол «Банк»ка, мазкур Шартномага биноан тўланадиган Молиявий ижара тўловлари суммаси ва юқорида қайд этилган ҳолатлар содир бўлган пайтда тўланган Молиявий ижара тўловлари суммаси ўртасидаги фарқни тўлаб бериши лозим.
10.4 Шартноманинг 10.3 бандида кўрсатилган ҳодисалар «Ижарага олувчи»нинг айбли ҳаракатлари оқибатида содир бўлганда, ушбу 10-қисмдаги ҳолатларга тадбиқ этилмайди. 
11 Молиявий ижара объектини суғурта қилиш.
11.1 Молиявий ижара объекти қуйидаги хатарлардан суғурта қилиниши лозим: йўқотилиши, ишдан чиқиши(бузилиши, шикаст етказилиши), нобуд бўлиши, йўқотилиши, ўғирланиши, зарар етказилиши, муддатидан аввал эскириши. Суғурта шартномаси мазкур Шартнома имзолангандан сўнг дарҳол тузилиши лозим.
11.2. Молиявий ижара объектини суғурта қилиш мажбурияти «Ижарага олувчи» зиммасига киради. Молиявий ижара объекти «Банк»ка маъқул бўлган суғурта компаниясида суғурта қилиниши лозим. Молиявий ижара объектини суғурта қилиш бўйича шартномада «Банк» фойда олувчи томон бўлиши ва бу шартноманинг барча шартлари у билан олдиндан келишилган бўлиши керак. Молиявий ижара объектини қабул қилиш-топшириш далолатномаси имзоланиши вақтида суғурта полисининг асл нусҳаси «Банк»ка топширилган бўлиши керак.
11.3. Суғурта шартномаси мазкур Молиявий ижара шартномасининг амал қилиш муддати давомида амал қилади.
11.4. Суғурта ҳодисаси юз берганда тўланадиган барча суммаларни «Банк» олади. «Ижарага олувчи» томонидан Молиявий ижара объектининг нобуд бўлиши ёки ишдан чиқиши натижасида «Банк» кўрган зарарлари қопланганда, неустойка ва фоизлар ўз ҳисобидан тўланганда, кўрсатилган суммалар ва «Банк» томонидан олинган суғурта тўловлари суммаси ўртасидаги фарқлар «Банк» ҳисобига ўтказилган пайтдан бошлаб, 10 (ўн) банк иш куни давомида «Ижарага олувчи» ҳисобига ўтказилади. Етказилган зарар ва неустойкалар «Ижарага олувчи» томонидан қисман қопланганда, «Банк» суғурта тўлови суммасини қопланмаган қарзлари суммаси ушлаб қолингандан сўнг «Ижарага олувчи» ҳисобига ўтказади.
11.5. Суғурта шартномаси бўйича олинган маблағларнинг етишмаган суммаси, мазкур Шартномага мувофиқ, Молиявий ижара тўловлари бўйича қарзларликни, неустойка (жарима) ва зарарларни тўлалигича қоплаш учун керакли маблағни «Ижарага олувчи»дан ундиришга асос бўлиб хизмат қилади.
11.6. Суғурта шартномасининг бекор қилиниши ёки тўхтатилиши ёҳуд Молиявий ижара объекти умумий қийматининг бир қисми  қопланмаганда, Молиявий ижара объекти суғурта ҳимоясини йўқотса, «Ижарага олувчи» юқорида қайд этилган вазиятлар рўй берган пайтдан бошлаб 5 (беш) календар кун давомида Молиявий ижара объектининг суғурта ҳимоясини мазкур Шартноманинг 11.2. моддасида кўрсатилган шартларга биноан таъминлаши ва «Банк»ка 5 (беш) календар кун давомида Молиявий ижара объекти суғурта қилинганлигини тасдиқловчи ҳужжатларни тақдим этиши шарт.

12 «Ижарага олувчи» мажбуриятлари бажарилишининг таъминланиши.
12.1 «Ижарага олувчи» томонидан Молиявий ижара тўловлари ёки мазкур Шартномага кўра, «Банк»ка тўланадиган бошқа пул маблағлари (пенялар, жарималар ва б.) 30 календар кундан зиёд вақт давомида тўланмаган ҳолларда, «Банк» «Ижарага олувчи»нинг унга хизмат кўрсатувчи ҳар қандай банкдаги ҳисоб-рақамларидан пул маблағларини акцептсиз равишда ечиб олишга ҳақлидир.
12.2 «Банк» томонидан «Ижарага олувчи» пул маблағларини акцептсиз равишда ҳисобдан чиқариш Ўзбекистон Республикасидаги унга хизмат кўрсатувчи банклардаги ҳисоб-рақамларига акцептсиз тўлов талабномалари қўйиш йўли билан амалга оширилади.
12.3 Бу ҳаракат орқали «Ижарага олувчи» унга хизмат кўрсатаётган банкларга, мазкур Шартнома бўйича унинг қарздорлигини сўндириш мақсадидаги «Банк» тўлов талабларини сўзсиз ва муқаррар бажарилишига ваколат беради.
12.4 Мазкур модда ҳолатларини амалга ошириш мақсадида, «Ижарага олувчи» «Банк»ка Банк ҳакидаги маълумотлар ва банкнинг мазкур модданинг 12.1. бандида белгиланган ҳолларда, акцептсиз тартибда пул маблағларини ечиб олишга тўлов талабномаси тақдим этиш ҳуқуқиқа эга эканлиги тўғрисидаги, пуллик хизматлар турлари ҳамда мазкур Шартнома ҳақида маълумотлар қайд қилинган хатни унга хизмат кўрсатаётган банкнинг олгани ҳақидаги белги қўйилган нусхасини тақдим этиши керак. Бу хат «Ижарага олувчи» томонидан унга хизмат кўрсатувчи банкнинг белгиси билан «Банк»ка Молиявий ижара объектини қабул қилиш-топшириш далолатномасининг имзоланиши пайтида тақдим этилади.
12.5 «Ижарага олувчи» Молиявий ижара объектини қабул қилиш-топшириш далолатномаси имзолашидан аввал «Банк»ка банк ҳисобварағи шартномасининг нотариус томонидан тасдиқланган нусхаларини тақдим этиши лозим. «Ижарага олувчи» ўзига янги ҳисоб рақамлари ва/ёки валюта ҳисоб рақамлари очганлиги ёки уларнинг йўқ қилинганлиги тўғрисида бундай ўзгаришлар содир бўлгандан бошлаб 3 (уч) банк куни давомида «Банк»ни хабардор қилиши керак.
12.6 «Ижарага олувчи» томонидан тўлов Жадвали бузилган тақдирда, «Банк» «Ижарага олувчи»дан Шартномавий мажбуриятлари бажарилиши таъминланиши учун қўшимча таъминот тақдим этилишини талаб қилишга ҳақли. «Банк»нинг бундай талабини олган кундан бошлаб 5 (беш) кун давомида «Ижарага олувчи» талаб қилинган таъминотни тақдим этиши ва «Банк» билан тегишли шартнома тузиши шарт.
12.7 Шартноманинг ушбу қисмида назарда тутилган таъминотни ўз вақтида тақдим этмаганлиги учун «Банк» таъминот тақдим этилмаган ҳар бир кун учун «Ижарага олувчи» ҳисобидан мазкур Шартноманинг умумий суммасидан 0,05 %  миқдорида пеня ҳисоблашга  ҳақли.
13 «Банк» томонидан «Ижарага олувчи»нинг Шартнома бўйича ўз мажбуриятларини бажариши устидан назоратни амалга ошириш тартиби.
13.1 «Ижарага олувчи» ўз корхонасининг қайта ташкил қилиниши ёки тугатилиши ҳақида «Банк»ни 30 календарь кун аввал ёзма равишда зудлик билан хабардор қилиши, шунингдек ўзининг жойлашган манзили ва номланишининг ўзгариши ҳақида бу ўзгариш рўй берган кундан бошлаб 10 календар кун ичида хабардор қилиши шарт.

13.2. «Ижарага олувчи» амалга оширмоқчи бўлган келишув ва/ёки бир неча бир-бири билан ўзаро узвий боғлиқ битимларга «Банк»нинг ёзма равишда розилигини олиши керак. Бунда ушбу битим ёки келишувлар мол-мулкни бевосита ёки билвосита сотиб олиш ёки бегоналаштириш, ёки мумкин бўлган сотиб олиш ёки бегоналаштириш билан боғлиқ бўлиб, бу мол-мулкнинг умумий балансдаги қиймати «Ижарага олувчи» хусусий капиталининг 25% (йигирма беш фоиз) дан зиёд суммани ташкил қилган бўлиши керак. Шунингдек «Ижарага олувчи»нинг мажбуриятларини юқорида қайд этилган суммага ортишига олиб келувчи келишувлар ҳам «Банк»нинг ёзма равишда берилган розилиги асосида амалга оширилади.
13.3. Мазкур Шартнома муддати давомида, «Ижарага олувчи» «Банк»нинг розилигисиз учинчи шахслар билан, мазкур Шартнома шартларига зид бўлган ёки «Ижарага олувчи» томонидан ўз мажбуриятларини талаб қилинган даражада бажарилишига хавф-хатар солувчи келишувларни амалга оширмайди.

13.4. «Ижарага олувчи» ўзи мустақил равишда сотувчи ва Молиявий ижара объектини танлаган ҳолда, Молиявий ижара объекти етказиб берилмаганда ёки қисман етказиб берилмаганда, ёки етказиб берилган Молиявий ижара объектининг сифати қониқтирмаганда, Молиявий ижара тўловларини кечиктиришга, Молиявий ижара объектидан воз кечишга ёҳуд мазкур шартномани бекор қилишга ҳуқуқли эмас. Шартноманинг қайд этилган шартларининг бузилиши «Банк»нинг айбли ҳаракатлари (ҳаракатсизлиги) оқибатида юзага келган ҳоллар бундан мустасно.
13.5. «Ижарага олувчи» ўз ташаббусига кўра ва «Банк»нинг ёзма равишда берилган розилигисиз Молиявий ижара объектини «Банк»ка қайтариб беришга ҳуқуқли эмас.

13.6. «Ижарага олувчи» Молиявий ижара объектини қабул қилмасликка ҳуқуқи йўқ.

13.7. «Ижарага олувчи» Молиявий ижара объектини қабул қилишдан воз кечса, «Банк» «Ижарага олувчи»нинг барча банклардаги ҳисоб рақамларидан етказиб бериш (олди-сотди) шартномасида Молиявий ижара объекти қийматига тенг суммани неустойка (жарима) сифатида акцептсиз тартибда ундириб олиш ва шу билан бир вақтда мазкур Шартномани бир тарафлама бекор қилишга ҳуқуқлидир.
«Ижарага олувчи» «Банк»ка ўзининг барча банк ҳисобларидан юқорида қайд этилган акцептсиз тарзда маблағни ечиб олишига ҳуқуқ беради.

14  Бошқа ҳаражатлар бўйича тўлов тартиби. Бухгалтерия ҳисоби.

14.1 Агарда, молиявий ижара объектининг «Ижарага олувчи»га топширилганидан сўнг, мазкур шартноманинг амал қилиш даврида шартнома ижроси билан ҳамда молиявий ижара объекти билан боғлиқ бўлган ҳаражатлар (молиявий ижара объектининг нархига киритилмаган, шунингдек молиявий ижара объектининг «Ижарага олувчи»нинг номига қайта расмийлаштириш бўйича ҳамда юридик, нотариал, суғурта ҳаражатлари ва бошқа тўловлар) вужудга келганда, ушбу ҳаражатларни «Ижарага олувчи» “Банк” ҳисоби варақасига асосан, бу ҳужжат тақдим этилган кундан 5 кундан кечиктирмасдан тўлайди. 
14.2 Молиявий ижара объекти «Ижарага олувчи»нинг балансида ҳисобга (рўйхатга) олинади. Молиявий ижара объекти бўйича эскириш қийматининг ҳисоби «Ижарага олувчи» томонидан юритилади. Молиявий ижара объекти билан боғлиқ барча сарф-ҳаражатлар ва солиқлар (мулк солиғи ва б.) «Ижарага олувчи» томонидан тўланади.
14.3. «Ижарага олувчи» томонидан Молиявий ижара объектини сотиб олиш, етказиб бериш ёки уни белгиланган мақсад бўйича фойдаланиш учун яроқли ҳолга келтириш билан боғлиқ амалга оширилган сарф-ҳаражатлар Молиявий ижара объектининг бахосига қўшилади.
14.4. «Ижарага олувчи»нинг Молиявий ижара объектини яхшилаш (ободонлаштириш, қўшимча қилинган қурилиш, жиҳозлаш, таъмирлаш, модернизациялаш, техникавий жиҳозлаш ва б.) учун қилган сарф-ҳаражатлари Молиявий ижара объектининг бахосини оширувчи капитал ҳаражатлар сифатида акс эттирилади. Аммо, бу мазкур шартноманинг умумий суммасида қайд этилмайди.   
15  Бўнак тўловини амалга ошириш тартиби.
15.1 Мазкур шартноманинг 14.1. бандида кўрсатилган ҳаражатлар учун тўлов ўз вақтида амалга оширилмаганда, «Банк» ҳар бир кечиктирилган кун учун ўз вақтида амалга оширилмаган тўлов суммасининг ___ % миқдорида пеня кўринишида, аммо ўз вақтида тўланмаган умумий сумманинг 50 фоизидан кўп бўлмаган миқдорда неустойка ҳисоблашга ҳуқуқлидир.
16 Молиявий ижара тўловлари.
16.1 «Ижарага олувчи» мазкур Шартноманинг амал қилиши муддати давомида Молиявий ижара объектига ҳақиқий эгалик қилиши ёки эгалик қилмаслигидан ва ундан фойдаланиши ёки фойдаланмаслигидан, шунингдек Молиявий ижара объектининг техник жиҳатдан носозлиги туфайли ундан фойдаланишнинг имкони чегараланганидан, ундан фойдаланиш иқтисодий жиҳатдан фойда келтирмаганлигидан қатъий назар, «Банк»ка мунтазам равишда тўланадиган Молиявий ижара тўловларини тўлаб боришни ўз зиммасига олади. Мазкур Шартномага мувофиқ амалга ошириладиган Молиявий ижара тўловлари таркибига қуйидагилар киради: Шартноманинг умумий суммасини ва ушбу давр давомида ҳисобланган ижара фоизларини «Банк»ка тўлалигича қоплаш.
16.2 Мазкур Шартнома томонидан белгиланган муддат ичида «Ижарага олувчи» Молиявий ижара объектидан фойдаланганлиги учун ҳисобланган фоизларни ҳар ойнинг ____ санасига кадар, мазкур Шартноманинг 3.1. моддасида белгиланган сумманинг йиллик __ % микдорида йилнинг 365 куни ҳисобидан қарзни охиригача узгунга қадар тўлаб боради. Агар устама фоизларни тўлаш куни Ўзбекистон Республикаси қонунчилигида белгиланган байрам ёки дам олиш кунига тўғри келгса, унда фоизларни тўлайдиган кун кейинги банк куни ҳисобланади.
16.3 Томонлар қуйидагиларга келишдиларки, мазкур Шартнома бўйича барча молиявий ижара тўловлари ҳажми ва муддатларига кўра, мазкур Шартноманинг 1-иловасида кўрсатилган ижара тўловлари Жадвалига мувофиқ амалга оширилади. «Ижарага олувчи» томонидан тегишли Молиявий ижара тўловлари мазкур Шартноманинг 1-иловасида кўрсатилган саналардан кечиктирмасдан тўланади.
16.4 Молиявий ижара тўлови бир тўлов топшириғи орқали амалга оширилганда, тўлов мақсадида ижара тўлови суммасининг расшифровкасида асосий қарз суммаси, фоизлар суммаси, шунингдек тўлов қайси давр учун амалга оширилганлиги кўрсатилиши лозим.
16.5 «Ижарага олувчи» томонидан мазкур Шартнома бўйича тўланаётган Молиявий ижара тўловларининг ҳар қандай суммаси тўловлар Жадвалида ўрнатилган кетма-кетликда ҳисобга олинади.
16.6 Тўловлар «Банк»нинг қуйидаги банк реквизитлари бўйича амалга ошрилади: МФО ____; 
ИНН _________;  Р\с №________________, МФО ______; ИНН _______;  Р\с № _________________
16.7 «Ижарага олувчи» томонидан пул маблағининг «Банк» ҳисоб рақамига ўтказилган санаси ижара тўловинининг амалга оширилиши санаси ҳисобланади.

16.8 Томонлар, «Ижарага олувчи»дан «Банк»ка ўтказилаётган барча пул маблағлари қуйида келтирилган тартибга мувофиқ ҳисобга киритилади, деб келишдилар:

- биринчи навбатда ижара харажатлари бўйича қарзларни ҳамда шунингдек бўнак тўловини қоплаш учун;
- иккинчи навбатда мазкур Шартномага биноан тўланиши шарт бўлган ижара тўловларини кечиктирганлик учун «Банк» томонидан ҳисобланган пеня ҳамда жарималар учун;
- учинчи галда, молиявий ижара тўловларининг ижара фоизи бўйича ҳисобланган қисмини қоплаш учун;

- тўртинчи навбатда, молиявий ижара тўловларининг асосий қарзи бўйича ҳисобланган қисмини қоплаш учун;
16.9.  Томонлар мазкур Шартнома бўйича «Ижарага олувчи»дан «Банк»ка молиявий ижара тўловлари сифатида келиб тушган барча пул маблағлари биринчи навбатда, «Ижарага олувчи» томонидан тўлов топшириқномасида пул маблағлари молиявий ижара тўловининг муайян бир турига йўналтирилаётганлиги қайд этилганлигидан қатъий назар, ушбу пул маблағлари «Банк» ҳисоб-рақамига келиб тушган санадан аввал тўланиши керак бўлган молиявий ижара тўловлари ҳисобига киритишга келишишди.
16.10.   «Ижарага олувчи», «Банк»нинг ёзма равишда берилган розилигига биноан, тўланмаган Молиявий ижара тўловларини қисман ёки тўлалигича муддатидан аввал тўлашга ҳуқуқлидир.
17 Томонларнинг масъулияти.
17.1   «Банк»нинг жавобгарлиги:
17.1.1 «Банк» вакилининг унга факс ёки электрон почта орқали ёзма равишда юборилган хатда келишилган муддатда Молиявий ижара объектини қабул қилиш жойига келмаганлиги, тегишли ҳаракатларни унинг томонидан рад этилиши ҳисобланади ва «Ижарага олувчи»га Молиявий ижара объектини ўз ихтиёрига кўра, сифати ва/ёки миқдори бўйича қабул қилиб олиш ёҳуд «Банк»нинг розилиги билан Молиявий ижара объектини қабул қилиб олиш санасини __ (____) кундан кўп бўлмаган муддатга кечиктириш ҳуқуқини беради.
17.1.2 «Банк»нинг айби билан Молиявий ижара объектини «Ижарага олувчи»га топшириш кечиктирилганда, «Банк» ҳар бир кечиктирилган календарь куни учун йиллик ижара тўловининг ____ % фоизи миқдорида пеня тарзида неустойка тўлайди.

17.2 «Ижарага олувчи»нинг жавобгарлиги:

17.2.1 «Ижарага олувчи» Молиявий ижара тўловларини мазкур Шартноманинг 1-Иловасида кўрсатилган муддатларда амалга оширмаган ҳолларда, «Банк» ҳар бир кечиктирилган календарь кун учун тўланмаган ижара тўлови суммасига ____ % миқдорда, лекин вақтида тўланмаган умумий сумманинг ___ % дан кўп бўлмаган пеня кўринишидаги неустойка қўшиб ҳисоблайди.
Агар «Ижарага олувчи» ижара тўловини 1-Иловада белгилангандан кам миқдорда амалга оширган ҳолларда, «Банк» кечиктирилган ҳар бир кун учун ижара тўловининг тўланмаган қисми суммасининг ____ % миқдорда пеня қўшиб ҳисоблашга ҳақлидир. 

17.2.2 «Ижарага олувчи» мазкур Шартноманинг 6.3., 6.4., 6.5., 7.1., 12.6., 13.1., 13.2., 13.3. бандларида, 8-қисмида кўзда тутилган мажбуриятларини бажарилмаганлиги ёки муддатида бажармаганлиги учун «Банк» мазкур Шартноманинг умумий суммасидан _____ % миқдорида неустойка қўшиб ёзишга ҳақлидир. Неустойкани тўлаш «Ижарага олувчи»ни ўз мажбуриятларини бажаришдан озод қилинмайди.
17.2.3 «Ижарага олувчи» томонидан мазкур Шартноманинг 9-бандида ўрнатилган тақиқлар бузилганда, «Банк» мазкур Шартноманинг умумий суммасидан ____ % миқдорда неустойка (жарима сифатида) қўшиб ҳисоблашга ҳуқуқлидир.
17.2.4 «Ижарага олувчи»нинг ўз айби билан Молиявий ижара объектига шикаст етказилса ва мазкур Шартноманинг 10.2. бандида белгиланган мажбуриятлари бажарилмаганда, «Банк» Молиявий ижара объектини ўз ҳисобидан таъмирлаш ҳуқуқига эга. Бундай вазиятда «Ижарага олувчи» «Банк» томонидан қилинган харажатларини қоплаб бериш мажбуриятини ўз зиммасига олади, шунингдек «Банк» мазкур Шартноманинг умумий суммасидан ___ % миқдорда (жарима сифатида) неустойка тўлашни талаб қилиш ҳуқуқига эга.
17.2.5 «Ижарага олувчи» томонидан мазкур Шартноманинг 18.2. бандига биноан Молиявий ижара объектини қайтариб бериш мажбурияти бажарилмаганда, «Банк»нинг Молиявий ижара объектини қайтариб бериш ҳақидаги талабидан сўнг «Ижарага олувчи» Молиявий ижара объектига эгалик қилган ҳар бир кунига «Банк» мазкур Шартноманинг умумий суммасидан ___ % миқдорда (жарима сифатида) неустойка ҳисоблашга ҳақлидир.
17.2.6 «Ижарага олувчи» томонидан мазкур Шартнома бўйича ўз мажбуриятлари бажармаганлиги сабабли «Банк»ка тўланадиган тўловлар, бўлиши мумкин бўлган зарарларнинг қопланиши ва жарима санкцияларининг тўлови мазкур Шартноманинг 12.1.-12.5. бандларига биноан унинг пул маблағлари ҳисобига амалга оширилади.

17.2.7 «Ижарага олувчи» томонидан мазкур Шартнома бўйича ёки Томонларнинг бошқа келишувлари бўйича ҳар қандай ўз мажбуриятининг бажарилмаганлиги сабабли, мазкур Шартноманинг 19.3. моддасида белгиланган асосларга кўра, мазкур Шартнома бекор қилинган ҳолларида, «Банк» ижара тўловларининг тўланмай қолган суммасини қуйидаги шаклда тўланишини талаб қилиш ҳуқуқига эга: Талаб қилинган пайтга қадар «Ижарага олувчи» томонидан тўланган Молиявий ижара тўловлари суммаси чегирилгандан сўнгги Молиявий ижара тўловларининг тўлиқ суммаси. «Ижарага олувчи» томонидан тўланган Молиявий ижара тўловлари суммасига,  Шартномага биноан, тўланган жарима суммалари, шунингдек муддатида тўловлар амалга оширмаганлиги сабабли тўланган пенялар суммаси кирмайди. Бундай талаб қўйилишига қарамасдан, «Ижарага олувчи» ижара тўлови муддатида тўланмаганлиги сабабли вужудга келган қарзлари суммаси бўйича ҳисобланган пеняларни тўлаш мажбуриятидан озод қилинмайди. «Ижарага олувчи» юқорида қайд этилган талабнинг қўйилишидан бошлаб, беш банк куни ичида «Банк»ка талаб қўйилган кунга қадар тўланмаган Молиявий ижара тўловларининг қолдиқ барча суммасини тўлаб бериши шарт.
17.2.8 Молиявий ижара объектини жойлаштириш, сақлаш, унга қараш, ундан фойдаланиш ва қайтариб бериш жараёнларида бир киши ёки бир гуруҳ шахслар кўрган ҳар қандай зарар ёки шикастланиш бўйича зарарни қоплаш, суд харажатлари, адвокатларга ҳақ тўлаш ва бошқалар юзасидан «Банк» томонидан қилинган барча талаб ва даъволарга «Ижарага олувчи» жавоб бериши шарт.  
17.2.9 «Ижарага олувчи» томонидан мазкур Шартномада белгиланган шартлар ва муддатлар асосида Молиявий ижара объекти суғурта шартномаси тузилмаган ҳолда, «Банк» суғурта шартномаси тузилгунга қадар Молиявий ижара объектини ўзида ушлаб туриш ҳуқуқига эга.

17.2.10 «Ижарага олувчи» томонидан мазкур Шартномада кўрсатилган муддатда суғурта пули тўланганлиги ҳақида ҳужжатлар тақдим этилмаганда, «Банк» Молиявий ижара объектини ўз ҳисобидан суғурта қилиб, «Ижарага олувчи»дан суғурта чиқими билан боғлиқ барча харажатлари қопланишини талаб қилиш ҳуқуқига эга. Бу ҳолатда «Ижарага олувчи» юқорида қайд этилган ҳаражатларни уч кунлик муддат давомида қоплаш мажбуриятини олади, шунингдек «Банк» мазкур Шартнома умумий суммасининг 0,5 % миқдорда неустойкани (жарима сифатида) ҳисоблаш ҳуқуқига эга.
18 Молиявий ижара объектини қайтариб бериш, талаб қилиш шартлари ва тартиблари.
18.1 «Ижарага олувчи» томонидан мазкур Шартноманинг 19.3. а), б), в), г), д), е) бандларида белгиланган шартлар бузилганда, шунингдек Ўзбекистон Республикаси қонунчилиги ва мазкур Шартномада белгиланган бошқа ҳолларда, «Банк»нинг талабига биноан, «Ижарага олувчи» Молиявий ижара объектини «Банк» эгалиги қайтариб беради.
18.2 «Банк»нинг Молиявий ижара объектини қайтариб бериш ҳақидаги талабини олгандан сўнг «Ижарага олувчи» Молиявий ижара объектини тегишли ҳужжатлари билан Молиявий ижара объекти турган жойда «Банк» вакилларига дарҳол қайтариб бериши ёки талабномани олган кундан бошлаб, 7 (етти) кун давомида Молиявий ижара объектини талабномада бошқа манзил кўрсатилмаган бўлса, мазкур Шартномада кўрсатилган «Банк» манзилига етказиб бериши керак.
18.3 Молиявий ижара объектини қайтариб олиш ҳақидаги талабнома олингандан бошлаб, 3 (уч) календарь кун давомида «Ижарага олувчи» томонидан Молиявий ижара объектини демонтаж ва транспортировка қилиш ишлари бажарилмаганда, «Банк» уларни амалга ошириш бўйича чоралар кўради. Бунда «Банк» томонидан қилинган барча ҳаражатлар «Ижарага олувчи» томонидан бу харажатларни қоплаш ҳақида талабнома олгандан бошлаб, 5 (беш) банк куни давомида қопланиши лозим.
18.4 «Ижарага олувчи» «Банк»нинг Молиявий ижара объектини қайтариб олиниши ҳақидаги талабномасини олган санадан уни ҳақиқатдан қайтарилиб олинишигача, «Банк» Молиявий ижара объектини турган жойида печатлаб қўйиш ҳуқуқига эга.
18.5 «Ижарага олувчи» Молиявий ижара объектининг ҳақиқатан қайтариб олинишигача бут сақланишига тўлиқ жавоб беради. Шу билан бирга «Ижарага олувчи» «Банк»ка ва/ёки унинг вакилларига Молиявий ижара объектини олиб қўйиш билан боғлиқ ишлар ва тадбирларни амалга оширишига ҳамда махсус техника олиб келишга тўсқинлик қилмаслик мажбуриятини ўз зиммасига олади.
18.6 Молиявий ижара объектини миқдор жиҳатдан қайтариб олиш Томонлар имзолаган қайтариб олиш Далолатномасида расмийлаштирилади. «Ижарага олувчи» қайтариб олиш Далолатномасини имзолашни рад этганда, бу ҳақда икки гувоҳ иштирокида акт тузилади.
18.7 Молиявий ижара объекти «Банк» эгалигига қайтариб берилгандан сўнг «Ижарага олувчи» мазкур Шартномага биноан Молиявий ижара объектини пул тўлаб сотиб олиш ҳуқуқидан маҳрум бўлади (яъни белгиланган пул тўлаб сотиб олиш ҳуқуқидан фойдаланмаган ҳисобланади). «Ижарага олувчи» бу ҳуқуқини «Банк»нинг ёзма равишда берилган розилиги бўлгандагина сақлаб қолиши мумкин.
18.8 Молиявий ижара объектини қайтариб олиш билан бир вақтда «Банк» «Ижарага олувчи»дан ўз вақтида тўланмаган Молиявий ижара тўловлари ва /ёки қолган Молиявий ижара тўловларини, шунингдек жарима, пеня ва ҳ.к.ларни муддатидан аввал тўлашни ҳамда булар билан боғлиқ бўлган «Банк»нинг кўрган зарарларни қоплашни талаб қилиш ҳуқуқига эга. «Ижарага олувчи» «Банк» талаб қилган барча тўловларни «Банк»дан талабнома олган пайтдан бошлаб ___ (____) банк куни давомида тўлаши шарт. «Ижарага олувчи» томонидан юқорида қайд этилган тўловлар белгиланган муддатда амалга оширилмаганда ёки «Банк» талабномасини олишдан бош тортган ҳолларда, «Банк» юқоридай қайд этилган тўловларни акцептсиз равишда ундириш ҳуқуқига эга.
18.9 Молиявий ижара объектини қайтариб олиш ёки печатлаш вақтидан бошлаб «Банк» уни сотиш ва/ёки учинчи шахсларга ижарага бериш ҳуқуқига эга.

18.10 «Ижарага олувчи» мазкур Шартноманинг 18.7. моддасида белгиланган шартларни бажарган ва «Банк»  мазкур Шартноманинг 18.9. моддасида белгиланган ҳуқуқидан фойдаланмаганда қайтариб олинган Молиявий ижара объекти «Ижарага олувчи»га қайтариб берилади.

18.11 Қайтариб олинган Молиявий ижара объекти «Банк» ихтиёрига кўра, «Ижарага олувчи»га мазкур Шартноманинг 18.7. моддасида белгиланган шартларнинг бажарилишидан аввал қайтариб берилиши мумкин.

18.12 Мазкур қисмда баён қилинган Молиявий ижара объектини талаб қилиш ва қайтариб олиш тартиби, мазкур Шартнома шартларига кўра, «Банк» бунга ҳуқуқи бўлган  барча ҳолларда қўлланилиши мумкин.
18.13 Молиявий ижара объектини «Ижарага олувчи» эгалигидан талаб қилиб олиш тартиби ва асослари Ўзбекистон Республикаси қонунчилиги нормалари ва мазкур Шартнома билан белгиланади. «Банк» «Ижарага олувчи»дан Молиявий ижара объектини Ўзбекистон Республикаси Хўжалик процессуал қодексига мувофиқ, суд буйруғи тартибида талаб қилиб олиши ёки «Ижарага олувчи» мазкур Шарноманинг 19.3. моддасининг а), б), в), г), д), е) бандларида белгиланган шартларини бузганда, нотариал тартибда, нотариуснинг ижроия ёзувига мувофиқ, талаб қилиб олиши мумкин.
18.14 Молиявий ижара объектининг талаб қилиниши ёки қайтариб берилиши «Ижарага олувчи»ни мазкур Шартномага биноан ўз мажбуриятларини, шу жумладан Молиявий ижара тўловларини амалга ошириш, неустойкаларни (пеня ва жарималарни) тўлаш, Молиявий ижара объектига ҳамда «Банк»ка етказилган зарарларни тўлалигича қоплаш бўйича мажбуриятларини бажаришидан озод қилмайди. «Ижарага олувчи»нинг мазкур шартнома бўйича «Банк»ка келиб тушган ва ижара тўловларини ва/ёки бошқа пул мажбуриятларини қоплаш учун киритилган тўловлари қайтариб берилмайди.

18.15 Қайтариб олинган ёки талаб қилинган Молиявий ижара объектини ҳолатини аслига мувофиқлигини баҳолаш учун, «Банк»нинг ихтиёрига кўра, холис баҳоловчи жалб қилинади, у Молиявий ижара объектини эркин бозорда сотиш қийматини аниқлаб беради. «Банк» Баҳоловчини  мустақил ва бир томонлама тартибда танлайди. Нархни Баҳоловчи ўзининг ҳисоблаш усулларини қўллаш йўли билан аниқлаб беради.

18.16 Баҳоловчи хизматлари билан боғлиқ ҳаражатларнинг тўлови «Ижарага олувчи»га юклатилади. Агарда Баҳоловчининг хизматлари «Банк» томонидан тўланган бўлса, «Банк» талаби бўйича «Ижарага олувчи» тўлов учун счёт-фактура олганидан бошлаб, 3 (уч) банк иш куни ичида «Банк»нинг Баҳоловчи хизматлари учун сарфлаган ҳаражатларини қоплаши, шу жумладан Ўзбекистон Республикаси қонунчилигида ўрнатилган қўшимча қийматга солиғини ҳам тўлаши керак.
18.17 Молиявий ижара объектининг умумий қийматини қоплаш қисми бўйича «Ижарага олувчи» томонидан тўланган ижара тўловлари молиявий ижара объектининг баҳосидан чегирилгандан сўнг Молиявий ижара объектининг умумий қийматидан юқори бўлса, «Ижарага олувчи» «Банк» талаби бўйича, ушбу фарқни талабномани олгандан бошлаб, 3 (уч) банк иш куни давомида тўлаб бериши шарт.
19 Шартномани ўзгартириш ва бекор қилиш.
19.1 Мазкур Шартнома, Томонлар келишувига кўра, ўзгартирилиши ёки бекор қилиниши мумкин. Шартноманинг ўзгартирилиши ёки бекор қилиниши ҳақидаги келишув ёзма равишда амалга оширилиши керак.
19.2 Ўзбекистон Республикаси қонунчилиги ва/ёки мазкур Шартномада кўзда тутилган ҳолларда, мазкур Шартнома, Томонларнинг бири талаб қилганда, ўзгартирилиши ёки муддатидан илгари бекор қилиниши мумкин.
19.3 Мазкур шартнома «Банк» талаби бўйича қуйидаги ҳолатлардан бири содир бўлганда «Ижарага олувчи»нинг шартномани бекор қилиниши муносабати билан у ёки бу зарарлари қопланмасдан бекор қилиниши мумкин:
а) агар «Ижарага олувчи» Молиявий ижара объекти ҳолатини жиддий тарзда ёмонлаштирса;
б) агар «Ижарага олувчи» «Банк»нинг молиявий ижара объектидан шартнома талаблари асосида ва белгиланган мақсадда фойдаланиши шартлиги тўғрисидаги ёзма тарздаги огоҳлантиришларига қарамасдан мазкур шартнома шартларини бузган ҳолда Молиявий ижара объектидан фойдаланса ёки молиявий ижара объектидан белгиланган мақсадда фойдаланмаса; 
в) агар «Ижарага олувчи» Шартнома бўйича Молиявий ижара тўловларини Шартномада ўрнатилган ижара тўловлари муддати келганда икки ёки ундан кўп марта кетма-кет тўламаса, шунингдек ижара тўловларини                 90 (тўқсон) кундан ортиқ муддатга кечиктирса;

г) «Ижарага олувчи» мазкур Шартноманинг 6.3., 6.4., 6.5., 7.1., 8.1., 9.2., 9.3., 9.4., 11.2., 11.6., 12.7. бандларида кўрсатилган мажбуриятларини бажармаганда;

д)  агар «Ижарага олувчи»нинг фаолияти тўхтатилган ёки умуман тўхтатилган бўлса ёҳуд «Ижарага олувчи»да банкротлик хатари пайдо бўлса, корхона тугатилса;
е) «Ижарага олувчи»га нисбатан суд даъвоси қўзғатилган ёки унинг мол-мулки хатланган (унга арест қўйилган) бўлса.
19.4.  19.3. моддасининг а), б), в), г), д), е) бандларида кўрсатилган вазиятлар содир бўлганда, «Банк», «Ижарага олувчи»ни олдиндан огоҳлантирмасдан туриб, ҳар қандай ёки қуйида санаб ўтилган чораларни кўриши мумкин:

- мазкур Шартномада белгиланган ижара тўловлари суммасининг бир қисмини ёки тўлалигича муддатдан аввал дарҳол тўлашни талаб қилиши мумкин. Бу ҳолда «Банк» «Ижарага олувчи»нинг унга хизмат кўрсатаётган банклардаги барча ҳисоб рақамларидаги пул маблағларини акцептсиз тарзда, тўлов талабномаси асосида ҳисобдан чиқариши мумкин;
-   Молиявий ижара объектини қайтариб олиш ва зарарларни қоплашни талаб қилиш билан бир вақтда Шартномани бекор қилинишини талаб қилиш.
19.5. «Ижарага олувчи» талаби бўйича қуйидаги ҳолларда мазкур Шартнома суд тартибида бекор қилиниши мумкин:

а)   агар «Банк» мазкур шартнома шарларига мувофиқ равишда Молиявий ижара объектидан фойдаланишга тўсқинлик қилса;
б)   «Банк» Молиявий ижара объектини тақдим этмаган ёки Молиявий ижара объектини етказиб бериш муддатларини бузган ҳолларда.

19.6. Агар мазкур Шартноманинг 19.3. бандига асосан Шартнома бекор қилинган бўлса, «Ижарага олувчи» мазкур Шартномада кўзда тутилган Молиявий ижара объектини пулга сотиб олиш ҳуқуқидан фойдаланмаган ҳисобланади ва «Банк»нинг биринчи талабига биноан, Ўзбекистон Республикаси қонунчилигига мувофиқ равишда, мазкур Шартномада белгиланган тартибда ва шартлар асосида Молиявий ижара объектини ўз ҳисобидан «Банк»ка қайтариб бериши керак.

19.7. «Ижарага олувчи» мазкур Шартнома бекор қилингандан сўнг Молиявий ижара объектини қайтариб бермаса, унинг Молиявий ижара объектига кейинги эгалиги қонунга хилофлигидан хабардор қилинган ва бундай вазиятда «Ижарага олувчи» Ўзбекистон Республикаси қонунчилигига биноан, бировнинг мулкига инсофсиз эгалиқ қилаётган киши ҳисобланади.
19.8. Агар «Банк»нинг Молиявий ижара объектини «Ижарага олувчи» қабул қилиб оладиган жойгача ташиб бориш (транспортировка), етказиб бериш, юкни тушириш, шунингдек Молиявий ижара объектини сотиб олиш ва уни «Ижарага олувчи»га топшириш билан боғлиқ бошқа харажатлар кўпайиб (камайиб) кетганда Молиявий ижара объектининг умумий нархи «Банк» томонидан бир томонлама тартибда ўзгартирилиши мумкин.
20 Шартнома бекор қилинганда Молиявий ижара объектига эгалик қилиш ҳуқуқи.
20.1 Мазкур Шартноманинг муддати тугагандан сўнг, «Ижарага олувчи» эса мазкур Шартномада кўзда тутилган, Молиявий ижара тўловлари суммасини тўлалигича тўлаган тақдирда, Молиявий ижара объектига эгалик ҳуқуқи «Ижарага олувчи»га ўтади.

20.2 «Банк»нинг ёзма равишда берган розилигига биноан, «Ижарага олувчи» мазкур Шартноманинг            2-иловасида белгиланган, биринчи 12 (ўн икки) ойлик молиявий ижара муддати тугагандан сўнг қарзнинг асосий суммаси бўйича Молиявий ижара тўловларини бир вақтнинг ўзида муддатидан аввал тўлаб юбориш ҳуқуқига эга. Қарзнинг асосий суммаси бўйича Молиявий ижара тўловларини бир вақтнинг ўзида муддатидан аввал тўлашда, ижара фоизлари қарзнинг асосий суммаси бўйича Молиявий ижара тўловларини бир вақтнинг ўзида тўланишидан олдинги давр учун тўланиб, «Ижарага олувчи»нинг Молиявий ижара тўловлари бўйича муддати ўтиб кетган қарзлари бўлмаган ва мазкур Шартнома бўйича бошқа мажбуриятларни бажариш муддатлари ўтиб кетмаган ҳолда, мазкур Шартномага қўшимча келишув сифатида расмийлаштирилади. «Ижарага олувчи» Молиявий ижара объекти бўйича Молиявий ижара тўловларининг тўлиқ суммасини муддатидан аввал тўлаганда, Молиявий ижара объектига эгалик ҳуқуқи «Ижарага олувчи»га ўтади.
21 Қўшимча шартлар.
21.1 Таркибига «Ижарага олувчи» мажбуриятлари киритилган, мазкур Шартнома шартлари жиддийдир.

21.2 Мазкур Шартномага биноан ўз мажбуриятини тегишли равишда ёки умуман бажармаган томон, агар мажбуриятни тегишли равишда бажариш енгиб бўлмайдиган куч, яъни фавқулодда ва олдини олиб бўлмайдиган шарт-шароитлар оқибатида юзага келганлигини исботлаб бермаса, жавобгарликка тортилади.
21.3 Форс-мажор ҳолатлар вужудга келиши натижасида ўз зиммасига олган мажбуриятларни бажариш имконига эга бўлмаган ва жавобгарликдан озод бўлмоқчи бўлган томон, форс-мажор ҳолатлар вужудга келиши билан, бундай вазият юзага келганлиги ҳақида иккинчи томонни кечиктирмай хабардор қилиши лозим.
21.4 Форс-мажор ҳолатларнинг уч ой давом этиши мазкур Шартноманинг бекор қилинишига асос бўлади.

21.5 Шартнома Ўзбекистон Республикасининг амалдаги қонунчилигига биноан тузилади ва амалга оширилади. Томонлар мазкур Шартномани нотариал тасдиқлаш ҳуқуқига эга бўлиб, нотариал тасдиқлаш харажатларини «Ижарага олувчи» тўлайди. Тортишув ёки келишмовчилик вужудга келганда, Томонлар уни музокара йўли билан ҳал қилиш чораларини кўрадилар, келишувга келинмаганда, Ўзбекистон Республикасининг амалдаги қонунчилигига биноан Тошкент вилояти Хўжалик судида ҳал қилинади.
21.6 Агар мазкур Шартноманинг ҳолатларидан бири кейинчалик бекор қилинганда, қолган ҳолатлар ўз кучини йўқотмайди. Зарур бўлганда Томонлар бекор қилинган ҳолатни бошқа, иқтисодий натижага эришиш имконини берадиган исталган ҳолат билан алмаштиришга келишадилар.
21.7 Мазкур Шартномага киритиладиган ўзгартириш ва қўшимчалар ёзма равишда қайд қилиниши лозим, улар мазкур Шартноманинг ажралмас қисми ҳисобланиб, фақатгина икки Томон имзолаган ва муҳрлаган ҳолда, у билан бир хил юридик кучга эга бўлади.

21.8 Шартнома бир хил юридик кучга эга бўлган ва томонларнинг ҳар бирига бир нусхадан тегишли бўлган икки нусхада тузилди. 

22 Томонларнинг манзиллари, банк реквизитлари ва имзолари.
«Банк»:                                                

                        «Ижарага олувчи»:
	АТБ «Туронбанк» ______________
                    __________
	«__________» МЧЖ» 

	___________________________________ _ “__” 
	_______________________________________

	Х\р: _______________________
	Х/р  _________________________

	МФО______,  ИНН: __________
	МФО: _______,  ИНН: ___________

	АТБ Туронбанк _______
бошлиғи _____: _______________._._______
	«_________» МЧЖ

рахбари: _____________ ___.___.__________

                     (имзо)

